
15 Jun 2025 (Ahad) – Suatu inisiatif bengkel ilmiah iaitu Bengkel Persediaan Ujian dan Peperiksaan
Akhir Statistik (1/2025) telah dirancang khusus oleh pensyarah-pensyarah di bawah Fakulti Sains
Komputer dan Matematik bagi membantu pelajar yang mengambil kursus Introduction to Statistics
(STA104) pada semester Mac 2025 hingga Ogos 2025 di UiTM Cawangan Sarawak Kampus Mukah.
Bengkel ini berlangsung selama 1 hari bermula pada jam 8.00 pagi sehingga jam 5.00 petang.
Bengkel ini dikelolakan oleh 3 orang pensyarah yang berpengalaman mengajar kursus STA104 iaitu
Cik Siti Nur Atiqah binti Mohd Shafie, En. Muhammad Zukhairi bin Zakariah, dan En. Akmal Shafiq bin
Badarul Azam. Bengkel Persediaan Ujian dan Peperiksaan Akhir Statistik (1/2025) telah dilaksanakan
dengan melibatkan seramai 100 orang pelajar yang terdiri daripada pelajar program Diploma
Pengajian Perbankan (BA119), Diploma Pengajian Perniagaan (BA111) serta pelajar dari program
Diploma Pengurusan Ladang (AT110). 

Bengkel ini merupakan satu bengkel yang bertujuan untuk membantu pelajar menghadapi ujian dan
peperiksaan akhir UiTM semester Mac hingga Ogos 2025 memandangkan terdapat perubahan
format baru pada ujian dan peperiksaan akhir bagi kursus STA104 di semester ini. Di samping itu,
bengkel ini turut membantu para pelajar membuat ulangkaji subjek ini semaksimum boleh sebelum
menghadapi ujian serta membuat persediaan awal menghadapi peperiksaan akhir melalui latih tubi
berdasarkan modul yang disediakan bagi memastikan pelajar lebih yakin dalam menjawab
peperiksaan akhir bagi kursus STA104.

Penulis: Siti Nur Atiqah Mohd Shafie, Dr. Sharifah Raina Manaf, Sarah Farhana Zamalik,
Akmal Shafiq Badarul Azam, dan Muhammad Zukhairi Zakariah

Para pelajar telah dibekalkan dengan modul ringkas yang mengandungi nota, formula dan
beberapa set soalan berdasarkan topik-topik yang terpilih untuk bengkel ini. Pelajar didedahkan
dengan bentuk soalan sebenar peperiksaan akhir STA104. Pada bengkel kali ini, terdapat
kepelbagaian pendekatan pembelajaran yang digunakan, termasuk perbincangan dalam kumpulan
kecil dan sesi latihan menjawab soalan secara praktikal. Pelajar terlibat secara aktif dalam sesi
perbincangan berkumpulan bagi menyelesaikan modul soalan yang disediakan, dengan bimbingan
penceramah dan pensyarah bertugas. Kehadiran pelajar yang ramai menunjukkan minat dan
komitmen mereka dalam meningkatkan penguasaan terhadap subjek ini. Sokongan pihak
pengurusan yang disertai dengan pembiayaan melalui Tabung Amanah Pembangunan Akademik
(TAPA) telah memberikan sumbangan yang signifikan terhadap kecemerlangan akademik pelajar.
Keberkesanan bengkel ini terbukti melalui pencapaian pelajar pada semester ini, di mana lebih
daripada 80% bilangan pelajar memperoleh gred A dalam peperiksaan akhir kursus STA104 ini.

Peserta bengkel bergambar
bersama KPP dan penceramah

Sesi bengkel bersama 
Cik Siti Nur Atiqah Mohd Shafie

